
 
 
 
 

ᐱᕙᓪᓕᐊᔪᑦ ᓴᖅᑭᑕᐅᔪᑦ 

ᐃᕐᖐᓐᓇᖅ ᓴᖅᑭᑕᐅᒋᐊᓕᒃ 

ᓄᓇᕗᑦ ᒐᕙᒪᒃᑯᑦ ᐋᖅᑭᒃᓱᐃᕗᑦ ᐅᑭᐅᓄᑦ ᑕᓪᓕᒪᓄᑦ 

ᐃᓗᐊᖅᓴᐃᔨᓄᑦ ᐱᓕᕆᐊᖑᔪᒃᓴᓂᒃ 
 

ᐃᖃᓗᐃᑦ, ᓄᓇᕗᑦ (ᕕᕗᐊᕆ 9, 2022) − ᓄᓇᕗᑦ ᒐᕙᒪᒃᑯᓐᓂ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ, ᔮᓐ ᒪᐃᓐ, ᐅᓪᓗᒥ ᑐᓴᖅᑎᑦᑎᖅᑲᐅᕗᖅ 

ᓴᖅᑭᑕᐅᓂᖓᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᑭᐅᓄᑦ ᑕᓪᓕᒪᓄᑦ ᐃᓗᐊᖅᓴᐃᔨᓄᑦ ᐸᕐᓇᐅᑎ 

− ᐸᕐᓇᐅᑎ ᓴᙱᒃᑎᒋᐊᕈᑎ ᓄᓇᕗᒻᒥ ᐃᓗᐊᖅᓴᐃᔨᐅᖃᑎᒌᓄᑦ. 

"ᐅᑯᐊ ᐸᕐᓇᐅᑎᑦ ᑲᒪᒋᔭᖃᓲᖑᕗᑦ ᓄᑖᙳᕆᐊᖅᓯᒪᔪᓂᒃ, ᑲᑐᔾᔨᖃᑎᒌᒍᑕᐅᔪᓂᒃ, ᐱᐅᓂᖏᓐᓂᒃ 

ᐊᒻᒪ ᓵᑕᐅᔪᓐᓇᕐᓂᖏᓐᓂᒃ ᓴᖅᑭᑦᑎᓂᐊᖅᑎᓪᓗᒋᑦ ᓴᙱᓪᓗᓂ ᐊᐅᓚᓂᖃᑦᑎᐊᖅᖢᓂᓗ 

ᐃᓗᐊᖅᓴᐃᔨᐅᖃᑎᒌᓂᒃ," ᐅᖃᓚᐅᖅᐳᖅ ᒥᓂᔅᑕ ᒪᐃᓐ. "ᐅᑯᐊ ᐊᑕᖐᑦᑎᐊᖅᖢᑎᒃ ᐊᒻᒪ 

ᓄᓇᕗᒻᒥ ᐋᖅᑭᒃᑕᐅᓪᓗᑎᒃ ᐸᕐᓇᐅᑎᑦ ᑐᑭᒧᐊᒍᑕᐅᓂᐊᖅᐳᑦ ᓄᓇᕗᑦ ᒐᕙᒪᒃᑯᓐᓄᑦ ᓴᙱᓂᖅᓴᒥᒃ 

ᓯᕗᓂᒃᓴᖃᓛᕈᒪᓪᓗᑎᒃ ᓄᓇᕗᒻᒥ ᐃᓗᐊᖅᓴᐃᔨᓄᑦ ᓈᒻᒪᒋᔭᐅᓗᑎᒃ ᓄᓇᕗᒥᐅᓄᑦ 

ᐱᔭᐅᒋᐊᓕᓕᒫᓄᑦ. ᐅᑯᐊ ᐊᑐᓕᖅᑎᑕᐅᓂᐊᖅᑐᑦ ᓴᖅᑭᑕᐅᓂᐊᕐᓂᖏᑦ ᓂᕆᐅᒋᑦᑎᐊᖅᑕᒃᑲ." 

ᐸᕐᓇᐅᑦ ᓴᙱᒃᑎᒋᐊᕐᓂᐊᕐᓗᒍ ᓄᓇᕗᒻᒥ ᐃᓗᐊᖅᓴᐃᔨᐅᖃᑎᒌᑦ ᑐᕌᒐᖃᖅᐳᑦ ᓴᖅᑭᑦᑎᔪᒪᓪᓗᑎᒃ 

ᐊᑭᒻᒪᑎᔪᓂᒃ, ᐊᒥᒐᙱᑦᑐᓂᒃ, ᑐᙵᓂᖃᑦᑎᐊᖅᑐᓂᒃ, ᓈᒻᒪᒃᑐᓂᒃ ᐊᒻᒪ 

ᐃᑲᔪᖅᓱᖅᑕᐅᑦᑎᐊᖅᑐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓗᐊᖅᓴᐃᔨᓄᑦ. ᓄᓇᕗᑦ ᒐᕙᒪᒃᑯᑦ 

ᐊᓂᒍᖅᑎᑦᑎᓂᐊᖅᑐᑦ ᑖᒃᑯᓂᖓ ᑐᕌᒐᖏᓐᓂᒃ ᑕᓪᓕᒪᓂᒃ ᐸᕐᓇᐅᑎᓕᐅᕐᓗᑎᒃ 

ᑐᙵᕕᖃᕐᓂᐊᖅᑐᑦ: 

• ᐃᖅᑲᓇᐃᔭᕐᕕᖕᒥ ᐸᕐᓇᐃᓂᖅ ᖃᐅᔨᓴᕐᓂᕐᓗ. 

• ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ. 

• ᐃᖅᑲᓇᐃᔮᒥᓄᑦ ᐱᕙᓪᓕᐊᓂᖅ. 

• ᐃᖅᑲᓇᐃᔭᖅᑎᓪᓚᕇᑦ ᐱᓕᕆᕝᕕᒋᖃᑦᑕᖅᑕᖏᑦ. 

• ᓯᕗᓕᖅᑎᐅᓂᖅ. 

ᐊᑐᓂ ᑐᙵᕕᒋᔭᐅᔪᑦ ᐋᖅᑭᒃᑕᐅᓗᐊᒃᑲᓐᓂᖅᐸᒃᐳᑦ ᐃᓚᓕᐅᔾᔭᐅᓪᓗᑎᒃ ᐱᓕᕆᐊᖑᕙᓪᓕᐊᔪᒪᔪᑦ 

ᐊᒻᒪ ᐱᓕᕆᐊᑦ ᐋᖅᑭᒃᑕᐅᓯᒪᔪᑦ ᐃᓗᐊᖅᓴᐃᔨᑖᖅᑐᕐᓂᕐᒧᑦ ᐊᒻᒪ ᐃᓄᖕᓂᒃ ᐱᓕᒻᒪᒃᓴᖅᑎᑦᑎᓂᕐᒧᑦ 

ᐃᓗᐊᖅᓴᐃᔨᙳᕆᐅᖅᓴᔪᓄᑦ ᐊᓯᖏᓪᓗ ᐃᓗᐊᖅᓴᐃᔨᓪᓚᕆᖕᓄᑦ, ᐊᑐᓕᖅᑎᓪᓗᒋᑦ 

ᐃᓗᐊᖅᓴᐃᔨᓄᑦ ᓘᒃᑖᒻᒪᕆᐅᓂᕐᒥᒃ ᐃᓕᓴᒃᑲᓂᖅᑐᑦ, ᓴᖅᑭᓪᓗᒋᓪᓗ ᐊᓯᔾᔨᒐᒃᓴᑦ 



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᐅᒪᔪᓕᕆᔨᒃᑯᑦ 2022-NR-30 

ᐃᖅᑲᓇᐃᔭᖅᑎᑦᑎᓂᐊᕐᓗᓂ ᐋᖅᑭᒃᑕᐅᓗᑎᒃ, ᐊᒻᒪ ᐃᑲᔪᖅᓱᕐᓗᒋᑦ ᐱᕙᓪᓕᐊᑎᓪᓗᒋᓪᓗ 

ᐃᓗᐊᖅᓴᐃᔨᓄᑦ ᓯᕗᓕᖅᑎᐅᔾᔪᓰᑦ.  

ᑐᓴᕆᐊᒃᑲᓐᓂᕈᒪᒍᕕᑦ: ᐋᓐᓂᐊᖅᑐᓕᕆᓂᕐᒧᑦ ᖃᓄᖅᑑᕈᑏᑦ | ᓄᓇᕗᑦ ᒐᕙᒪᖓ (gov.nu.ca) 

### 

ᑐᓴᒐᒃᓴᓕᕆᔨᓄᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ 

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᔨᓄᑦ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

cpuglia@gov.nu.ca 

